
PacWWastePlus

PACIFIC WASTE MANAGEMENT

AINHIRA HABELAR MERKADU GLOBAL NO
PUPULASAUN URBANU AUMENTA, SEI IHA
SASAN VARIEDADE OIN-OIN MAK KONSU-
MIDOR SIRA IMPORTA BA ILLA NASAUN PASIFIKU.
MASKI SASAN SIRA NE'E BELE HALO MORIS KON-
FORTAVEL LIU TAN, MAIBE PRODUTU SIRA NE'E
MOS SEI SAI LIXU WAINHIRA UZADU ONA, NO SEI
TAU NAKONU IHA FATIN SOE FO'ER-NIAN NO IHA
FATIN SIRA NE'EBE MAMUK. LIXU SOLIDU HAFOER
RAI, OSEANU NO ESTRAGA KOMUNIDADE PASIFIKU
NO SIRA NIA BIODIVERSIDADE. ILLA BARAK LIU IHA
AREA REMOTAS ATU TRANSPORTA FILA FALI BA NA-
SAUN ORIJIN KUSTU SAI KARUN DEMAIS, NO ILLA
BARAK MAK KIKOAN DEMAIS ATU BELE FASILITA
ATIVIDADES RESIKLAJEN HO EFISIENTE. GUVERNU
LOKAL NO NASIONAL SIRA HASORU DEZAFIU HODI
JERE PROBLEMA KOMPLEKSU IDA NE'E HO OPSAUN
IDA NE'EBE LIMITADU BA RESIKLAJEN LOKAL, RAI,
REKURSU NO KAPASIDADE TEKNIKU.

Uniaun Europeia (EVU) financia ona programa
PacWaste Plus (PWP) hodi apoio governu
nasional iha sira nia esforsu atu halo jestaun ba
lixu no kontinua harii husi atinjimentu progra-
ma PacWaste anterior. Sekretariadu Programa
Ambiental Rejional Pasifiku nian (SPREP)
implementa programa ho Unidade Jestaun
Programa ida nebe’e nia baze iha Apia, Samoa.
Partisipantes ida-idak husi nasaun hanesan (Cook
Island, Fiji, Kiribati, Federated States of Micro-
nesia, Nauru, Niue, Palau, Papua New Guinea,
Solomon Island, Timor-Leste, Tonga, Tuvalu
no Vanuatu) deside rasik programa prioridade
ba sira nia nasaun. Além ida ne’e, iha programa
ne’e mos implementa projetu rejional ne’ebé
kobre hotu nasaun 15 ho topiku: Taxa Rekupera-
saun Antesipada no Depézitus, jestaun ami-
antu/asbestu, projetu pilotu ba muda hahalok,
Lixu dezastre, Lixu Saude, Lixu Organiku,
Residus Boot Rejional, Kursus Dezenvolvi-
mentu Rejional no Kurrikulu Eskola.

Entré Janeiru no Agostu 2023, NIRAS halo avaliasaun
termu-mediu ba PacWaste Plus, hanesan parte esforsu
husi UE nian atu kria resultadu ida ne'ebé diak liu iha
servisu kooperasaun Internasional. Avaliasaun hare liu
ba I6jika programa ne‘e nian no kompara ho mudansa
ne'ebé observa ona atu halo avaliasaun katak iha
susesu ka falha, tuir abordagem métodu mistu. Orienta
atu iha vantajen diak ba stakeholder sira ho posivel,

no avaliasaun ida ne'e sei produs rekomendasaun no
intervensaun iha futuru.

Ekipa avaliasaun kompostu husi konsultér nain haat,
ne'ebé avalia intervensaun ne'e hotu. Mezmu halo
intervista husi dook ho pontu fokal nasaun sira balun,
avaliador sira mds hasoru autér lokal sira no halo vizita
ba terenu ba projetu nasaun ne’en parseiru PWP nian
hanesan: Cook Island, Marshall Islands, Papua New
Guinea, Samoa, Solomon Island, no Timor - Leste.

Avaliasaun ne'e konklui katak, PacWaste Plus rasik
la konsege resolve dezafiu sira hotu kona ba lixu
sélidu iha Rejiuan Pasifiku, maibe tamba iha koorde-
nasaun kooperasaun ho programa seluk lao ho diak,
ne'ebé bele permite kobertura ne'ebé konprensivu iha
nasaun sira ne'e, iha fluxus residus no setor tematiku.
PacWaste Plus nia forsa prinsipal mak servisu kona

- ba Taxa Rekoperasaun Antesipada no Depozitus
(ARFD), no lejizlasaun relasionadu atu establese siste-
ma no bandu material perigozu sira, hanesan amian-
tu/asbestu. Mezmu programa ne'e sei lao dadaun no
sei bele halo ajustamentu, avaliasaun ne’e nota katak
intervensaun sira iha futuru tenki inkorpora vizaun
ida ba fortalesimentu institusional ba longu-prazu no
finanansiamentu ne‘ebé sustentavel ba fluxus residus
sira seluk, independentemente husi finansiador.

KONKLUZAUN PRINSIPAL

Programa PacWaste Plus ne'e relevante tebes,
adapta ba kontestu Pasifiku no alifia diak ho rejio-
nal no politika nasaun no prioritiza ba jestaun lixu
iha rejiaun Pasifiku.

Programa ida ne‘e koerente-tuir Politika UE no
intervesaun lixu sélidu sira seluk iha rejiaun. Maski
PacWasPlus ambisiozu liu kompara ho faze dahuluk
(PacWASTE), laos lisaun hotu-hotu ne'ebé aprende
ona no rekomendasaun husi programa anterior nian
inkorpora iha programa foun ne'e.

Populasaun ihailla liur relata katak sira hanesan
grupu marjinalizadu liu iha reijaun Pasifiku. Enkuan-
tu PacWastePlus implementa atividade balun iha
illa sira liur ne'e, bele adopta mds aprosimasaun ida
ne'ebé sistematiku liu kona ba igualidade jeneru,
defisiénsia no inkluzaun sosial.

SPREP nudar Instituisaun ida ne’ebé rekonesidu no
iha posisaun ida ne'eé diak atu implementa PacWaste
Plus. Programa rejional ne'ebé establese ne’e lori
vantajen iha efisiensia hodi sentraliza no simplifika
atividade balun, hanesan servisu tenderizasaun no
material.

Metas ne’ebe alkansa tiha ona to'o iha tinan 2023 nia
klaran refere ba atividade komunikasaun, kolesaun
dadus, elabora instrumentu legal, no halo treinamen-
tu. Projetu nasaun nian atraza tamba iha restrisaun
ne'ebé relasiona ho COVID maibe iha espetativea
atu bele kompleta ho programa ne‘e nia estensaun.
SPREP responde ona krize no dezastre ho forma ida
ne’bé flexivel no adaptavel , prioritiza nesesidade
iha evolusaun nasaun partisipantes sira, hanesan
responde ba disaster siklone ka anin-boot tropikal
Harold, iha Vanuatu.

Kondisaun sustentabilidade ba resultadu
balun ne’e duvidas tebes: Modelu fornese ins-
frastrutura no formasaun la viavel iha parte
finanseiru, maibe fokus ba dezenvolve lejizlasaun
no sistema-ARFD ne’e nu‘udar kontribusaun
ne’'ebé prinsipal ba mudansa longu-prazu iha
nivel nasional nian.

Kondisaun ba sustentabilidade bele hadia
liu husi habelar finansiamentu ne’ebé sus-
tentavel ba tipu lixu sira seluk (hanesan lixu
organiku no lixu kuidadu saude), asegura
katak instituisaun sira ne’ebé hetan bene-
fisui iha rekursu ba opersaun & manuten-
saun ba insfrastrutura nian no hadia kapasi-
dade téknika sira, além husi treinamentu
hirak ne‘ebé f6 ne'e.

Jestaun lixu solidu iha Pasifiku ne’e kompleksu
tebes wainhira ho intervensaun ida de'it atu al-
kansa mudansa sustentavel no tanjivel. Koopera-
saun no koordinasaun entré doadores iha lixu
solidu iha Pasifiku partikularmente diak no tenki
dezenvolve liutan. Implementasaun komple-
mentar no fahe rekursu sira hanesan pratika diak
ida, hanesan auditoria ba lixu ne‘ebé finansia
husi programa oin-oin no rekruta ofisiais nasion-
al ba programa ida ka liu.

Kombinasaun aprosimasaun rejional no lokal
ida permite atu hetan efisiensia ne'ebé diak iha
nivel rejional no prioridade no efeitu konkretu
ne'ebé bele sente kedas iha nivel lokal. Nivel rua
ne'e importante hotu no labele kompromete.

Konsultasaun ne'ebé kle'an asegura duni priori-
dade nasional hetan responde liu-husi dezenha
implementasaun programa ida ne’e, no inklui
populasaun ne‘ebé iha ilha liur halo programa
relevante liu, ho ambisaun no sensivel atu re-
sponde ba populasaun vulneravel nia presiza.

Dependénsia ba instrumentu dijital atu hatan ba
pandemia COVID-19 la koresponde ho kapasidade
dijital lokal no asesu ba internet. Mobilizasaun ofisial
sira iha baze lokal husi inisiu asegura liu tan frekuén-
zia komunikasaun no halo diak liu tan koordinasaun
entré ofisial nasaun no ajensia implementasaun,
no apoio servisu ne’ebé implementa iha baze.

Medidas kustu ki'ik hanesan politika no lejizlasaun

ba finansiamentu sustentavel ou bandu importasaun
material balun ne’ebé (perigozu) iha potensia atu kria
mudansa. Lejizlasaun financiamentu ne’ebé susten-

tavel kontribui ba viabilidade finanseira husi instala-
saun fasilidade jestaun lixu, wainhira bandu importa-
sau, bele prevene moés produsaun lixu ba dala uluk.

Maski jestaun lixo sélidu ne‘e sai responsabili-
dade seitor publiku nian, involve seitor privadu no
kontribusaun sosidade sivil iha sustentabilidade
finansial no mudansa hahalok, aspeitu rua ne'e
hotu sai savi ba jestaun lixu ne'ebé sustentavel.

Kooperasaun entré nasaun Pasifiku sira no teri-
toriu tasi-sorin dala ruma interesante hodi troka
pratika diak-liu no esplora sinerjia.

Ekipa Avaliasaun: Eva Roben, Luciana Capuano Mascarenhas, Evengelyn Kove, Fern Lehman.

Ekipa apoio: Juni Arina Khairiyati, David Shirley, Ana Gajicic.

Publikasaun ida ne'e produs ho apoiu finanseiru husi Uniaun Europeia.
Nia konteldu ne'e responsabilidade NIRAS A/S nian no la refleta
nesesariamente opiniaun Uniaun Europeia nian.

Finansia husi
Uniaun Europeia



https://pacwasteplus.org/

